
     s.ingrassia 
 

 

Fiesta, ja hüt isch Fiesta! 

Fiesta, für Gross und für Chli. 

Fiesta, hüt gaht mer niemert is Bett, 

chumm und sing jetz eifach grad mit! 

 

Fiesta, ja hüt isch Fäscht da! 

Na, na, na, na, na – Uhh! 

Fiesta, hüt gaht mer niemert is Bett 

Alli bliebet da und fieret mit. 

 

Lueg de Vater, wie tuet er mit de Muetter 

Und Marie lauft em ständig hinde dri. 

Au d’ Frau Zumsteg isch zwäg und wott debii sii. 

S’ isch scho 2 und es wott keine hei! 

 

Fiesta, ja hüt isch Fiesta! ..... 

 

S’ Tante Lisi, die tanzt jetzt mit em Wisi. 

Und de Sepp macht als Gag en coole Rap .... gimme five! 

Au de Nachbur, de luegt hüt nöd uf d’Uhr hey! 

S’ isch scho 2 und es wott keine hei! 

 

Fiesta, ja hüt isch Fiesta! 

Fiesta, für Gross und für Chli. 

Fiesta, hüt gaht mer niemert is Bett, 

chumm und sing jetz eifach grad mit! 

 

Fiesta, ja hüt isch Fäscht da! 

Na, na, na, na, na – Uhh! 

Fiesta, hüt gaht mer niemert is Bett 

Alli bliebet da und fieret mit. 

Alli bliebet da und fieret mit. 

 

 Augu – uga -  uga - uga uhh! 

 

Fiesta, ja hüt isch Fiesta ...... 

 



       TEXT UND MUSIG: INGRASSIA SALVO
  

 

Ich ha Luscht zum Läbe, Ich ha Freud a mir 

Han e grossi Liebi, ganz tüüf  i mir. 

Ich chönnt vor Freud verplatze, will i glücklich bin 

won’i ane luege, luuter Sunneschyn. 

 

Ich bi eifach froh, dass ich läbe dörf 

Inre Welt voll Gheimnis und voll wunderbare Sache,  

wo nöd kennsch. 

Ich bi eifach froh, dass ich liebe dörf 

Und ich wünsche mir, dass alli Mensche uf de Welt verstönd: 

Wie schön, dass s’Läbe isch! 

 

Ich ha Luscht zum Läbe, Ich ha Freu a dir 

Han e grossi Liebi und die schänk ich dir. 

Ich chönnt vor Freud verplatze, will i glücklich bin 

won’ich ane luege, luuter Sunneschyn. 

 

Ich bi eifach froh, dass ich läbe dörf 

Inre Welt voll Gheimnis und voll wunderbare Sache  

wo nöd kennsch. 

Ich bi eifach froh, dass ich liebe dörf 

Und ich wünsche mir, dass alli Mensche uf de Welt verstönd: 

Wie schön, dass s’Läbe isch! 

 

Sunntig, weisch no, wo’s Sunntig isch no gsi, 

i dere Stimmig fühl ich mich 

Sunntig Morge und e Welt ohni Sorge 

Ich wünsche mir, dass es bald wird so sii! 

 

Gib mer dini Hand und ich führe dich 

I ne Welt voll Gheimnis und voll wunderbare Sache  

wo nöd kennsch. 

Gib mir dini Hand und ich zeige Dir 

All die schöne Sache wo d’Mensche scho vergesse händ: 

Wie schön dass s’Läbe isch! 

 

Ich ha Luscht zum Läbe! 



 
 
         (S.Ingrassia/E.Egemann) 

 

 
Ich schalt jetz ab und stiege uus 

Das müemmer fiere!   
Da chunnt ja gar kei Sau meh druus 

Alles isch total schräg! 
Ich schalt min TV-Chaschte ii, schlimm was da chunnt 

Zum Glück isch mini Frau bi mir, sie isch min beschte Fründ 

 

OLGA pack s’ Pyjiama ii, mir fahret jetz uf ITALY 

OLGA pack s’ Pyjiama ii, mir fahret jetz dethii 
OLGA pack s’ Pyjiama ii, mir fahret jetz uf ITALY 

OLGA pack s’ Pyjiama ii, lass eifach alles sii 

 

Min Job isch futsch ich sitz dihei 
Das müemmer fiere!   
Rund um mich nur suuri Stei 

Alles isch total schräg! 
Ich muess das Chaos easy näh, bis z’ Sunne chunnt 
Zum Glück isch mini Frau bi mir, sie isch min beschte Fründ. 

 

OLGA pack s’ Pyjiama ii ......... 
 
RAP:  Oh mamma mia che succede was isch los? 

In Italia hends die glieche Sorge und die sind so gopferteli ähnlich 

wie dihei - Eifach riese gross 

Nüd emal meh de Papst isch cool,  

er merkt sin Stuehl wird langsam fuul 
MAFIA da, MAFIA det, bis is höchste Kabinett 

Drum gahni zrugg i d’Schwiz und lueg dass alles funkioniert  

Und dänn völlig gsund – ufgstellt total motiviert 

Säg ich zu minre Frau:  

 
OLGA, weisch Problem gits überall, drum lass doch eifach alles sii 
Und lass üs zäme glücklich sii, OLGA pack s’ Pyjiama ii und dänn fahred mer 
irgendwo hii, weisch .... zum Biespiel uf ITALY! 
 
OLGA pack s’ Pyjiama ii ......... 
 



           

(S. Ingrassia) 

 
 
 
Raffi Geili GmbH, Grüss Gott ... einen kleinen Moment bitte, ich verbind sie mit dem Chef ... Hallo? ...hhhm, da 
sind Sie genau richtig ... 

 
Ich bin de Raffi Geili, bin galant i jedem Teili. 
Gschniglet ja, hmm, das staht mir guet und dezue en lässe Huet. 
Heey! Überall wo’s mich nur gsehnd, da machets: 
Ahh! De Raffi und klatschet i d’Händ 
Und das nöd nur weg mine schöne, wiesse Zänd. 
 
Raffi det und Raffi da, alles liebt mich, muesch verstah, sie müend,  
will ohni mich, da lauft keis Teili 
Dur mini Händ gönd alli Seili ...  
Jede weiss ich bin de Geili Raffi, abolut de Party-Verchehrspunkt-Super-
Chnote! A mim Telefon, da bettlet alli! 
 

Ai-Ai-Ai! Schub-dub-dub-dubi-dai 
Oh-oh-oh! Ich bring e riese Show 

Yeah, yeah, yeah! Ich chönnt ja no vil meh ... 
aber mängisch bin i eifach z’ fuul, weisch verstahsch. 

 
Früner ja, han ich no sälber, a jedre Party i jedem Chäller 
Teller gschleppt und food serviert –  
Hüt bin ich soo gross und mächtig!  
Alles findt mich super prächtig. 
Frög doch mich wenn d’wotsch e chli action 
0900 631 garanierti satisfaction 

 
........Ai-Ai-Ai! ...... 

 
Was hend sie sich vorgstellt? So e Tiger-Show zum starte? 
Und dänn es paar Spili mit de Charte? Fürwerk für nach em Esse.  
Hämmer suscht nüt vergesse? 
OK. Aber eis das müend sie sich merke, egal öb sie mich nachher liebet oder 
tüend hasse. 
Das Programm gaht schön a d’ Kasse! 
 
Auf die gröschte Superstare, sind für mich nur Handelsware 
Weisch wie mängsmal han ich scho gschlecket, bis ich selber dänn han 
checket: Nur wenn de Gröscht bisch, dänn laufts easy. 
Chum zu mir wenn wotsch debii sii! 
Raffi Geili GmbH – s’ Bescht für dini Party, die mega steili! 
 

.....Ai, Ai, Ai! .... 



 

S.INGRASSIA 
 

Ich bin en Italo, das isch hüt trendy 
überall wo’s eim gsehnd hends eim gern und das nöd nur wegem Handy. NEI! 

Früener hends mer „TSCHINGG“ gseit, 
d’ Lehrer hani nöd vertreit, dänn han i de Spiess umdreit. 

Irgendwenn bin i denn, chami nüme gnau erinnere wenn, uf d’Gmeind, 
e chli go soldi bringe 

4000 Stutz oder so, no chli Porto 
übercho hani: EN ROTE PASSAPORTO! 

 
Ué minghia weisch wie geil 

sono un ITALIANO mitemene Schwizer-Teil 
Ué minghia weisch wie krass 

sono un ITALIANO mitemene Schwizer-Pass 
 

Ich bin en ITALO und das isch guet so,  
im Zug vo Palermo bis Zurigo bin i cho 

Ué! Hüt fahr i en ALFA-ROMEO! -EHO-EHO! 
Wege Fuessball, Fraue und andere Gschichte,  

hani öppedie Lämpe mit Schwizer gha. 
Dänn han is checked – es bizzli vo beidem und scho isch’s gritzt: 

Das git de ITALO/SCHWIZER-MIX 
 

Ué minghia weisch wie geil .. 
 

Ja und? Hey, isch doch easy.  
I de Schwiz läbe, das isch cool 

Ich han en Job, es NATEL 3 Schwöschtere und bi nöd schwul. 
Mit Fraue hani überhaupt keis problema, will .. aber ... 

lömmer das, das isch en anders Thema. 
Blondi, Grossi, Schlanki, Chüeli 

li faccio scaldare con PINO DANIELE 
De Schwarze heisse – gli metto EROS,  
bevor ich sie uf’ s Sofa schmeisse! 

 
Ué minghia weisch wie geil .. 

 
Und jetz no eis, damit das au grad weisch. 

Wenn ich gross bin oder alt und Pensionskasse zahlt. 
Gahni zrugg uf ITALIA – weisch wie heiss. 

Sole, mare, weniger Stüre zahle, 
DINI LINGUA PARLARE. 

Jede Abig uswärts go mangiare und ab und zue i d’ Schwiz telefoniere: 
Ciao Pasquà! Tutto ok? 

 
Ué minghia weisch wie geil 

sono un ITALIANO mitemene Schwizer-Teil 
Ué minghia weisch wie krass 

sono un ITALIANO mitemene Schwizer-Pass 

